
B
huel tá an-ríméad ar 
chuile dhuine a bhfuil 
baint acu leis an 

bhféile Pléaráca 2010 seo go 
bhfuil sé ag tarlú sa deireadh 
thiar thall. Bhí éiginnteacht 
mór ann ó thús na bliana an 
bhféadfaí a dhul ar aghaidh 
le féile i mbliana mar go 
raibh agus go bhfuil ceist 
ann faoi mhaoiniú na féile ó 
Ealaín na Gaeltachta. Ó 
bunaíodh an fhéile Pléaráca i 
1991 is ó Údarás na 
Gaeltachta agus ina dhiaidh 
sin ó Ealaín na Gaeltachta 
(fo-chomhlacht den Ú darás 
comhmhaoinithe ag an 
Údarás agus An Chomhairle 
Ealaíon) a fritheadh 
príomhmhaoiniú don fhéile. 

Ag an tráth a bhfuiltear ag 
scríobh an eagarfhocail seo1 
ru1 aon scéal tagtha ó Ealaín 
na Gaeltachta maidir le 
maoiniú don fhéile ná di aon 
réimse eile den chlár 
ealaíona a chuireann 
Pléaráca i bhfeidhim i rith na 
bliana. Sé an t-údar leis seo 
nach bhfuil Roinn na 
Gaeltachta ag cur Ealaín na 
Gaeltachta ar an eolas faoi 
cén maoiniú atá siad a 
thabhairt dóibh don bhliain 
seo. Tá a gcuid airgid geallta 
ag An gComhairle Ealaíon 
do Ealaín na Gaeltachta ach 
ru1 siad chun é a íoc amach 
go bhfeicfidh siad an 
comhmhaoiniú ó Roinn na 
Gaeltachta. 

Tá an mhoill seo maidir le 
maoiniú na n-ealaíon sa 
nGaeltacht an-aisteach. Má 
tá eagraíocht stáit ar nós An 

Chomhairle Ealaíon in-ann a 
rá ag tús na bliana go bhfuil 
siad ag cur ciste áirithe ar fáil 
cén fáth nach bhfuil ar 
chumas Roinn na Gaeltachta 
an rud céanna a dhéanamh. 
An é nach bhfuil an t-airgead 
a cu? Más sin é an scéal I 

abraíodh siad é sin agus ná 
bíodh siad · ag coinneáil 
eagraíochtaí agus coistí ag 
faire amach don mhaoiniú 
seo a bhídís a fháil go rialta 
roimhe seo. 

Tá go leor féilte agus ócáidí 
gaeltachta curtha siar nó ar 
ceal mar nach bhfuil a lucht 
eagraithe in ann a rá an 
bhfuil aon bhuiséad acu. 
Shocraigh coiste Phléaráca 
dul ar aghaidh agus an fhéile 
a eagrú i mbliana sa gCnoc i 
gCois Fharraige agus 
iarracht a dhéanamh costais 
a choinneáil chomh híseal 
agus is féidir. Bhí roinnt 
airgid fanta sa gciste ó fhéile 
na bliana seo caite agus 
táimid fíorbhuíoch do 
Choiste Ghlór na nGael 

I 

Paróiste an Chnoic a thug 
tacaíocht airgid dúinn. 

Tá clár bríomhar éagsúil 
againn agus súil againn go 
mbainfidh chuile dhuine a 
dhéanfas freastal ar na 
himeachtaí sásamh astu. 

Ceist mhór eile atá ag dó na 
geirbe do Phléaráca 1 

mbliana ná an 
athstructúradh ar 
eagraíochtaí forbartha pobail 
ar chuir an tAire Éamon ó 
Cuív tús leis sular athraíodh 
a chúraim go dtí an Roinn 

Coimirce Shóisialaigh. Ag 
deireadh 2009 cuireadh 
críoch leis an gClár CDP 
(Community Development 
Programme) faoina raibh 
Pléaráca Teo. dá mhaoiniú ó 
1997. Seo clár náisiúnta agus 
tá pobail ar fud na tíre ag 
fulaingt de bharr 
eagraíochtaí a bhí maoinithe 
faoin CDP a bheith dá 
ndúnadh. 

Dúirt an tAire le Pléaráca go 
mbeifí ag tabhairt na 
heagraíochta isteach faoina 
structúir nua forbartha 
pobail a mhol sé féin do na 
ceantair Ghaeltachta. Níl 
éinne soiléir faoi na structúir 
nua seo. Níl Pléaráca ag 
iarraidh teacht isteach faoi 
bhráid aon chomhlacht ná 
cumann forbartha eile. De 
bhrí gur eagraíocht muid a 
chuireann na healaíona chun 
cinn agus go bhfuil muid ag 
obair le pobail ar fud 
Chonamara agus Árainn1 ru1 

aon chiall le go mbeadh 
muid curtha isteach faoi 
eagraíocht forbartha áitiúil. 

Chuir muid ár gcás ós 
comhair an Aire Éamon Ó 
Cuív agus tá muid ag 
déanamh an rud céanna leis 
an Aire nua Gaeltachta Pat 
Carey. Tá súil againn go 
nglacfaidh an tAire lenár n­
argóint agus faoi dheireadh 
na bliana1 nuair atá na 
structúir nu� ceaptha teacht 
i bhfeidhim1 go mbeidh 
Pléaráca fós ann ag cothú na 
n-ealaíon mar eagraíochrt 
neamhspleách. 

20 cúis gur chóir Pléaráca a fhágáil ina 
heagraíocht ealaíon phobail neamhspleách: 

1. An tacaíocht láidir a léirigh 
pobal agus ealaíontóirí 
Chonamara don eagraíocht 
ag an gcruinniú poiblí ar an 
gCeathrú Rua ar an 28 Eanáir 
2010. 

2. An Fhéile Pléaráca 
Chonamara a reachtáiltear go 
bliantúil ó 1991 

3. An /ris 'Piéaráca' atá 
foilsithe go rialta ó 1991 

4. An Comórtas Damhsa ar 
an Sean-nós a eagraítear mar 
chuid den fhéile gach bliain 

5. An clár drámaíochta 
Réaltóga a eagraíonnn 
Pléaráca sna bunscoileanna 
chuile bhliain. 

6. An Ciorcal Litríochta don 
Óige a eagraíonn Pléaráca 
sna bunscoileanna agus sna 
hiarbhunscoileanna chuile 
bhliain. 

7. An fhéile litríochta don óige 
Fuint Focal a eagraítear gach 
Earrach 

8. An scéim léitheoireachta 

Beartla Broc a chothaíonn 

léamh na Gaeilge i measc 
páistí óga. 

9. An fhéile leabhar Bricíní a 

eagraítear chuile dhara bliain i 

Seanscoil Sailearna, 

lndreabhân. 

1 o. Na Campaí Samhraidh a 

eagraítear i Rosmuc gach mí 

lúil. 

11. Na Ceardlanna 
Péintéireachta a eagraitear i 

Rosmuc chuile 
Fhómhar/Geimhreadh 

12. An Ceardlann 
Cao/adóireachta a eagraítear 
gach Earrach agus a mbíonn 

tóir damanta i gcónaí air. 

13. Na seirbhísí fotócóipeála, 
facs, leabharlainne agus 
cybercaifé a chuirtear ar fáil 
don phobal. 

14. An tacaíocht a thugann 
Pléaráca do choistí eile i 
Rosmuc- Coiste Cóilín 
Sheáin Dharach, Coiste Féile 
Curachaí. I mbliana tugadh 
tacaíocht do Chomórtas Peile 
na Gaeltachta agus do 
Cheiliúradh 75 Bliain 
Ghairmscoil na bPiarsach. 

15. Oscailteacht na heag­
raíochta, an cruinniú 
cinnbhliana oscailte agus na 
cuntais cinnbhliana a chuirtear 
ós comhair an phobail gach 
bliain. 

16. An Bord Stiúrtha deonach 
a thugann a gcuid ama in 
aisce, tá cuid de na stiúrthóirí 
ar an mbord ó bunaíodh an 
eagraíocht i 1991. 

17. An chaidreamh agus an 
comhoibriú atá cruthaithe ag 
Pléaráca le ealaíontóirí ar fud 
Chonamara agus ar fud na 
tíre. 

18. An chaidreamh atá 
cruthaithe thar na mblianta le 
pobal Nis ar Oileán Leodhais 
na h-Aiban. 

19. An comhoibriú atá 
bunaithe le hOifigigh Ealaíne 
Ealaín na Gaeltachta, na 
Comhairle Contae agus Na 
Comhairle Ealaíon. 

20. An gá atá ann go mbeadh 
eagraíocht forbartha do na h­
ealaíon i gConamara a 

chuireann luach ar chultúr, 
thraidisiún agus teanga na 
muinteartha. 

